
Bilbo, 2023ko urtarrilaren 23a
Lagun aguragarriok:

Bizkaiko Mendi Federazioko Hauteskunde Batzordea garen aldetik,
BMFko Batzarreko kideengana jotzen dugu, Victor Manuel Vivar
Morenoren dimisioa dela-eta hauteskunde-prozesua hasiko dugula
jakinarazteko.

Euskadiko Kirol Federazioen Dekretuaren 97.3 artikuluaren arabera
(Zuzendaritza Batzordearen kargu-uztea):

3.- Lehendakariak kargua uzten badu, lehendakariordea jarriko da haren
ordez. Hori ez bada posible, estatutuetan baimendu ahal izango da
Zuzendaritza Batzordeak kideen artean lehendakari berria aukera dezan.

Federazioaren estatutuen 34.2 artikuluaren arabera:
2. En el supuesto de cese del Presidente/a, le sustituird el/la Vicepresidente/a.

Hauteskunde Erregelamenduaren 29.4 artikuluaren arabera:
29.4 Lehendakariak kargua uzten badu, lehendakariordeak ordezkatuto du.
Hori ezinezkoa balitz, Zuzendaritza Batzordeak Ilehendakari berria

“izendatu beharko luke, Batzarreko kideen artetik. Batzar Nagusiak, egiten

duen lehenengo bileran, berretsi egin behar du izendapen hori.

Busko Jaurlaritzak jakinarazi digu Zuzendaritza Batzorderako
hauteskundeak deitu behar ditugula, Euskadiko Kirol Federazioei buruzko
urtarrilaren 31ko 16/2006 Dekretuaren 105. artikuluaren arabera:

105. artikulua— Lehendakaria kargutik kentzea eta Hauteskunde
Batzordeari deitzea.

1.— Lehendakaria kargutik kentzean, jardunean jarraituko du eta
Hauteskunde Batzordeari bilerara deituko dio, gehienez hilabeteko epean,
hauteskunde prozesuari hasiera eman diezaion.

Hauteskunde-araudiaren eta Federazioaren estatutuen arabera (adierazitako
artikuluak), ez dugu Zuzendaritza Batzorderako hauteskundeak egiteko
betebeharrik.

Aukera bakarra Zuzendaritza Batzorderako hauteskundeak egitea denez,
eta erreklamazioen aurrean erantzunik ez dugunez, hobe ikusten dugu

hauteskunde-prozesua hastea, lege-izapideei begira (bankuak, hitzarmenak
sinatzea, etab.).

Honako agiri hauek erantsi dira:
- 2023ko Hauteskunde Egutegia

- Hautagaitzak aurkezteko agiri ofiziala.

Argibideren bat behar izanez gero, zuen esanetara gaude.

